
ҚАЗАҚСТАН РЕСПУБЛИКАСЫНЫҢ
ЗАҢЫ

 
	«Қазақстан Республикасының кейбір заңнамалық актілеріне сот-сараптама қызметі мәселелері бойынша өзгерістер мен толықтырулар       енгізу       туралы




1-бап. Қазақстан Республикасының мына заңнамалық актілеріне өзгерiстер мен толықтырулар енгiзілсін:
1. 2014 жылғы 4 шілдедегі Қазақстан Республикасының                      Қылмыстық-процестік кодексіне (Қазақстан Республикасы Парламентінің Жаршысы, 2014 ж., № 15-І, 15-ІІ, 88-құжат; № 19-І, 19-ІІ, 96-құжат; № 21, 
122-құжат; 2015 ж., № 20-VІІ, 115-құжат; № 21-ІІІ, 137-құжат; № 22-V, 
156-құжат; № 22-VІ, 159-құжат; 2016 ж., № 7-ІІ, 55-құжат; № 8-ІІ, 67-құжат; 
№ 12, 87-құжат; № 23, 118-құжат; № 24, 126, 129-құжаттар; 2017 ж., № 1-2, 
3-құжат; № 8, 16-құжат; № 14, 50, 53-құжаттар; № 16, 56-құжат; № 21, 98, 
102-құжаттар; № 24, 115-құжат; 2018 ж., № 1, 2-құжат; № 10, 32-құжат; № 16, 53, 56-құжаттар; № 23, 91-құжат; № 24, 93-құжат; 2019 ж., № 2, 6-құжат; № 7, 36-құжат; № 19-20, 86-құжат; № 23, 103-құжат; № 24-I, 118, 119-құжаттар; 
№ 24-II, 120-құжат): 
1) 276 және 277-баптардың тақырыптары мынадай редакцияда жазылсын:
«276-бап. Сот-сараптама ұйымының сараптама жүргізуі. Сот-сараптама ұйымы басшысының құқықтары мен міндеттері
277-бап. Сот-сараптама ұйымынан тыс жерде сараптама жүргізу»;
2) 79-бапта:
үшінші бөліктің 5) тармақшасы мынадай редакцияда жазылсын:
«5) сараптаманы тағайындаған органмен не оны жүргізу туралы сұрау салуды жіберген, жәбірленушінің қорғаушысы, өкілі болып табылатын адвокатпен келісу бойынша сот-сараптамалық зерттеу барысында анықталған, іс үшін маңызы бар, сот сараптамасын тағайындау туралы қаулыда, сот сараптамасын жүргізу туралы сұрау салуда қамтылған мәселелердің шегінен тыс мән-жайлар бойынша өзінің арнайы ғылыми білімі шегінде қорытынды беруге;»;
жетінші бөліктегі «Сот сараптамасы органдарының» деген сөздер «Сот-сараптама ұйымының» деген сөздермен ауыстырылсын;
3) 122-баптың үшінші бөлігінің 3) тармағы мынадай редакцияда жазылсын:
«3) сот-сараптама ұйымына не осы Кодекстің 273-бабы бірінші бөлігінің 2) және 3) тармақтарында көрсетілгендер қатарындағы адамға шарттық негізде сот сараптамасын жүргізу туралы сұрау салу жолдау;»;
4) 271-баптың бірінші бөлігінің 1) тармағы мынадай редакцияда жазылсын:
«1) өлімнің зорлық-зомбылық не құқыққа қарсы сипатына негізделген
күдіктер болған кезде оның себептерін;»;
5) 272-бап мынадай редакцияда жазылсын:
«272-бап. Сот сараптамасын тағайындау тәртібі
1. Қылмыстық процесті жүргізетін орган, тергеу судьясы сот сараптамасын тағайындау қажет деп тауып, бұл туралы қаулы шығарады, онда: сараптаманы тағайындаған органның атауы, сараптаманы тағайындау уақыты, орны; сараптаманың түрі; сараптаманы тағайындау үшін негіздер; сараптамаға жіберілетін объектілер және олардың шығу тегі туралы ақпарат, сондай-ақ зерттеу барысында көрсетілген объектілерді ықтимал толық немесе ішінара жоюға, олардың сыртқы түрін немесе негізгі қасиеттерін өзгертуге рұқсат; сот-сараптама ұйымының атауы және (немесе) сот сараптамасын жүргізу тапсырылған адамның тегі, аты, әкесінің аты (ол болған кезде) көрсетіледі. 
Қылмыстық процесті жүргізетін органның, тергеу судьясының сараптама тағайындау туралы қаулысы ол жіберілген және бұл өздерінің құзыретіне кіретін органдардың немесе адамдардың орындауы үшін міндетті. 
2. Осы Кодекстің 271-бабы бірінші бөлігінің 2), 3) және 5) тармақтарында көзделген жағдайларды қоспағанда, жәбірленушіге, куәға, оның ішінде қорғалуға құқығы бар куәға қатысты сот сараптамасы олардың келісуімен немесе олардың заңды өкілдерінің келісуімен жүргізіледі, аталған адамдар келісімді жазбаша түрде береді.
3. Тергеу судьясы осы Кодекстің 55-бабы екінші бөлігінің 7) тармағында көзделген тәртіппен сараптама тағайындау туралы мәселені шешкен кезде ол қорғау тарапына сарапшының алдына қойылуы қажет мәселелерді жазбаша нысанда беруді ұсынады және олар бойынша процеске қатысушылардың пікірін тыңдайды.
Тараптар қандай объектілер сараптамалық зерттеуге жататынын, сондай-ақ сараптама жүргізу кімге тапсырылуы мүмкін екенін көрсетуге және сарапшыға қарсылық білдіруді мәлімдеуге құқылы.
Бұл жағдайда іс бойынша сотқа дейінгі тергеп-тексеруді жүзеге асыратын адам сарапшыға сараптама объектілерін және сараптама жүргізу үшін қажетті істің басқа да материалдарын береді. 
4. Сараптама шарттық негізде өздерінің құқықтары мен мүдделерін немесе өздері өкілдік ететін құқықтары мен мүдделерді қорғайтын процеске қатысушылардың бастамасы бойынша тағайындалуы мүмкін.
Аталған адамдар қылмыстық процесті жүргізетін органға өздерінің пікірі бойынша сарапшының қорытындысы берілуге тиіс мәселелерді жазбаша түрде ұсынады, зерттеу объектілерін көрсетеді, сондай-ақ сарапшы ретінде шақырылуы мүмкін адамды атайды.
Шешу үшін ұсынылған мәселелер қылмыстық іске немесе сот сараптамасының нысанасына жатпайтын жағдайларды қоспағанда, қылмыстық процесті жүргізетін органның сараптама тағайындаудан бас тартуға құқығы жоқ. Ол өтінішхат келіп түскен кезден бастап үш тәулік ішінде өтінішхатты қанағаттандырудан бас тарту туралы уәжді қаулы шығарады. 
Өзінің бастамасы бойынша сараптама тағайындалған процеске қатысушы сарапшылық зерттеу объектілері ретінде нәрселерді, құжаттарды ұсынуы мүмкін. Қылмыстық процесті жүргізетін орган оларды осындай нәрселер, құжаттар қатарынан уәжді қаулымен алып тастауға құқылы.
Қылмыстық процесті жүргізетін орган ұсынылған сұрақтарды қарап, олардың қылмыстық іске немесе сот сараптамасының нысанасына қатысы жоқтарын алып тастайды, сарапшыға қарсылық білдіру негіздерінің бар-жоғын анықтайды, содан кейін осы баптың бірінші бөлігінде көрсетілген талаптарды сақтай отырып, сараптама тағайындау туралы қаулы шығарады. 
4. Сараптаманы тағайындаған адам сот сараптамасының тағайындалғаны туралы қаулымен күдіктіні, қорғалуға құқығы бар куәны, айыпталушыны, оның қорғаушысын, жәбірленушіні, оның өкілін, сондай-ақ сараптамаға ұшырайтын куәны, оның ішінде қорғалуға құқығы бар куәны, оның заңды өкілін таныстырады және оларға осы Кодекстің 274-бабында көзделген құқықтарын түсіндіреді. Бұл туралы сараптама тағайындаған адам және қаулымен таныстырылған адамдар қол қоятын хаттама жасалады.
5. Осы баптың бірінші, екінші, үшінші және төртінші бөліктерінде көзделген сот сараптамасы тағайындалған жағдайларда қылмыстық процесті жүргізетін орган сарапшыға күдіктіні, жәбірленушіні, айыпталушыны, куәны, оның ішінде қорғалуға құқығы бар, өздеріне қатысты сараптама жүргізілетін куәны жеткізуді қамтамасыз етеді.
Осы Кодекстің 55-бабы бірінші бөлігінің 9) тармағында көзделген жағдайларда сотқа дейінгі тергеп-тексеруді жүзеге асыратын адам сот алдында күзетпен ұсталмаған адамды сот-психиатриялық және (немесе) сот-медициналық сараптамалар жүргізу үшін медициналық ұйымға мәжбүрлеп орналастыру туралы өтінішхат шығарады.
6. Сараптама жүргізуге байланысты шығыстарды өтеу, сондай-ақ сарапшының еңбегіне ақы төлеу осы Кодекстің 21-тарауының қағидалары бойынша жүргізіледі. 
Осы баптың төртінші бөлігінде көзделген жағдайларда шығыстарды өтеуді сараптамаға бастамашы болған адам жүзеге асырады.»;
6) 273-баптың бірінші бөлігінде:
1) тармақшадағы «сот сараптамасы органдарының» деген сөздер              «сот-сараптама ұйымдарының» деген сөздермен ауыстырылсын;
3) тармақшадағы «адамдарға» деген сөздер «өзге де жеке тұлғаларға» деген сөздермен ауыстырылсын.
7) 274-бапта:
тақырып «куәнің» деген сөзден кейін «, қорғалуға құқығы бар куәнің» деген сөздермен толықтырылсын;
бірінші бөліктің бірінші абзацы «жәбірленушінің» деген сөзден кейін «, сондай-ақ сараптамаға ұшырайтын куәнің, қорғалуға құқығы бар куәнің» деген сөздермен толықтырылсын.
8) 276-бапта:
тақырып мынадай редакцияда жазылсын: 
«276-бап. Сот-сараптама ұйымының сараптама жүргізуі. Сот-сараптама ұйымы басшысының құқықтары мен міндеттері».
төртінші бөліктің 1) тармағында:
«органға» деген сөзден кейін  «сараптама жүргізу туралы сұрау салуды жіберген, жәбірленушінің қорғаушысы, өкілі табылатын адвокатқа» деген сөздермен толықтырылсын;
«құзыретінің» деген сөз «арнайы ғылыми білімінің» деген сөздермен ауыстырылсын;
9) 277-бапта:
тақырып мынадай редакцияда жазылсын:
«277-бап. Сот-сараптама ұйымынан тыс жерде сараптама жүргізу»;
бірінші бөліктегі «Сот сараптамасы органынан» және «сот сараптамасы органының» деген сөздер тиісінше «Сот- сараптама ұйымынан» «сот-сараптама ұйымының» деген сөздермен ауыстырылсын;
10) 281-баптың бесінші бөлігіндегі «сот сараптамасы органының» және «Сот сараптамасы органының» деген сөздер тиісінше «сот-сараптама ұйымының» және «Сот-сараптама ұйымының» деген сөздермен ауысытырылсын;
11) 282-бапта: 
бірінші бөліктегі «өз құзыреті»  деген сөздер «өзінің арнайы ғылыми білімі» деген сөздермен ауыстырылсын.
бесінші бөліктегі «Сот сараптамасы органына» және «Сот сараптамасы органының» деген сөздер тиісінше «Сот-сараптама ұйымына» және «Сот-сараптама ұйымының» деген сөздермен ауыстырылсын;
12) 283-баптың бірінші бөлігіндегі «сот сараптамасы органы» деген сөздер «сот-сараптама ұйымы» деген сөздермен ауыстырылсын.

2. 2014 жылғы 5 шілдедегі Қазақстан Республикасының Әкімшілік құқық бұзушылық туралы кодексіне (Қазақстан Республикасы Парламентінің Жаршысы, 2014 ж., № 18-І, 18-ІІ, 92-құжат; № 21, 122-құжат; № 23, 
143-құжат; № 24, 145, 146-құжаттар; 2015 ж., № 1, 2-құжат; № 2, 6-құжат; 
№ 7, 33-құжат; № 8, 44, 45-құжаттар; № 9, 46-құжат; № 10, 50-құжат; № 11, 
52-құжат; № 14, 71-құжат; № 15, 78-құжат; № 16, 79-құжат; № 19-І, 
101-құжат; № 19-ІІ, 102, 103, 105-құжаттар; № 20-ІV, 113-құжат; № 20-VІІ, 115-құжат; № 21-І, 124, 125-құжаттар; № 21-ІІ, 130-құжат; № 21-ІІІ, 
137-құжат; № 22-І, 140, 141, 143-құжаттар; № 22-ІІ, 144, 145, 148-құжаттар; 
№ 22-ІІІ, 149-құжат; № 22-V, 152, 156, 158-құжаттар; № 22-VІ, 159-құжат; 
№ 22-VІІ, 161-құжат; № 23-І, 166, 169-құжаттар; № 23-ІІ, 172-құжат; 2016 ж., № 1, 4-құжат; № 2, 9-құжат; № 6, 45-құжат; № 7-І, 49, 50-құжаттар; № 7-ІІ, 53, 57-құжаттар; № 8-І, 62, 65-құжаттар; № 8-ІІ, 66, 67, 68, 70, 72-құжаттар; № 12, 87-құжат; № 22, 116-құжат; № 23, 118-құжат; № 24, 124, 126, 
131-құжаттар; 2017 ж., № 1-2, 3-құжат; № 9, 17, 18, 21, 22-құжаттар; № 12, 
34-құжат; № 14, 49, 50, 54-құжаттар; № 15, 55-құжат; № 16, 56-құжат; 
№ 22-ІІІ, 109-құжат; № 23-ІІІ, 111-құжат; № 23-V, 113-құжат; № 24, 114, 
115-құжаттар; 2018 ж., № 1, 4-құжат; № 7-8, 22-құжат; № 9, 27-құжат; № 10, 32-құжат; № 11, 36, 37-құжаттар; № 12, 39-құжат; № 13, 41-құжат; № 14, 
44-құжат; № 15, 46, 49, 50-құжаттар; № 16, 53-құжат; № 19, 62-құжат; № 22, 82-құжат; № 23, 91-құжат; № 24, 93, 94-құжаттар; 2019 ж., № 1, 2, 
4-құжаттар; № 2, 6-құжат; № 5-6, 27-құжат; № 7, 36, 37-құжаттар; № 8, 
45-құжат; № 15-16, 67-құжат; № 19-20, 86-құжат; № 21-22, 90, 91-құжаттар; 
№ 23, 99, 103, 106, 108-құжаттар; № 24-I, 118-құжат; № 24-II, 120, 122, 123, 127-құжаттар):
1) мазмұнында:
мынадай мазмұндағы 764-1-баптың тақырыбымен толықтырылсын:
«764-1 бап. Аудармашының, маманның, сарапшының орындаған жұмысы үшін сыйақы алуы»;
772-баптың тақырыбы мынадай редакцияда жазылсын:
«772-бап. Сот сараптамасын тағайындау»;
мынадай мазмұндағы 772-1-баптың тақырыбымен толықтырылсын:
«772-1-бап. Сот сараптамасын жүргізу»;
мынадай мазмұндағы 764-1-баппен толықтырылсын:
2) 757-бапта:
бірінші бөлікте:
1) тармақтағы «сот сараптамасы органдарының» деген сөздер                  «сот-сараптама ұйымдарының» деген сөздермен ауыстырылсын;
2) тармақтағы «жеке» деген сөз «өзге де жеке» деген сөздермен ауыстырылсын;
екінші бөліктегі «өз құзыреті»  деген сөздер «өзінің арнайы ғылыми білімі» деген сөздермен ауыстырылсын;
алтыншы бөліктегі «Сот сараптамасы органының» деген сөздер «Сот-сараптама ұйымының» деген сөздермен ауыстырылсын;
3) 764-баптың бірінші бөлігі мынадай мазмұндағы абзацпен толықтырылсын: 
«Маман мен сарапшыға өздеріне тиесілі химиялық реактивтер мен тапсырылған жұмысты орындау кезінде жұмсалған басқа да шығыс материалдарының құны, сондай-ақ олардың жұмысты орындау үшін жабдықты, коммуналдық және басқа да көрсетілетін қызметтерді пайдаланғаны үшін төлеген ақысы да өтеледі.»;
4) мынадай мазмұндағы 764-1-баппен толықтырылсын:
«764-1-бап. Аудармашының, маманның, сарапшының орындаған жұмысы үшін сыйақы алуы
1. Әкімшілік құқық бұзушылық туралы іс бойынша іс жүргізу кезінде тиісті жұмысты орындайтын аудармашы, маман, сарапшы:
1) егер жұмысты қызметтік тапсырма тәртібімен орындаса –  жұмыс орнынан жалақы;
2) егер орындалған жұмыс олардың лауазымдық міндеттерінің аясына кірмесе және жұмыстан тыс уақытта орындалса – Қазақстан Республикасының Үкіметі белгілеген мөлшерлемелер шегінде бюджет қаражаты есебінен сыйақы;
3) егер жұмысты осы тараппен уағдаластық бойынша орындаса –  тараппен жасалған шартта айқындалған мөлшерде сыйақы алады.
2. Осы баптың бірінші бөлігінің 2) тармағында көзделген жағдайда сыйақы аудармашы, маман, сарапшы шот ұсынғаннан кейін әкімшілік құқық бұзушылық туралы істі жүргізіп жатқан сот, орган (лауазымды адам) шығарған ұйғарым негізінде төленеді.»;
5) 772-бапта:
тақырып мынадай редакцияда жазылсын:
«772-бап. Сот сараптамасын»;
екінші бөлік «сондай-ақ» деген сөзден кейін «мамандар қорытындыларының,» деген сөздермен толықтырылсын.
үшінші бөліктегі «тараптардың» деген сөз «тараптың»  деген сөзбен ауыстырылсын.
төртінші бөлікте:
«сараптама органдарының қызметкерлерiне» деген сөздер                        «сот-сараптама ұйымдарына» деген сөздермен ауыстырылсын;
мынадай мазмұндағы абзацпен толықтырылсын: 
«Егер сараптама жүргізуді сот-сараптама ұйымының қызметкері болып табылмайтын адамға тапсыру көзделсе, сот оны тағайындау туралы ұйғарым шығарылғанға дейін оның жеке басына және осы Кодекстің 762-бабында көзделген әкімшілік құқық бұзушылық туралы іс бойынша іс жүргізуге сарапшының қатысу мүмкіндігін болғызбайтын мән-жайлардың жоқ екекніне көз жеткізуге тиіс.».
бесінші бөлікте:
4) тармақтағы «сараптама органының» деген сөздер «сот-сараптама ұйымының» деген сөздермен ауыстырылсын;
6) тармақ «тізбесін» деген сөзден кейін «және олардың шығу тегі туралы ақпаратты; зерттеу барысында объектілерді толық немесе ішінара жою, олардың сыртқы түрін немесе негізгі қасиеттерін өзгерту мүмкіндігіне рұқсатты» деген сөздермен толықтырылсын.
жетінші бөлікте:
«өз құзыреті» деген сөздер «өзінің арнайы білімі» деген сөздермен ауыстырылсын;
мынадай мазмұндағы абзацпен толықтырылсын: 
«Кешенді сараптаманы, егер оның әртүрлі сарапшылық мамандықтар бойынша зерттеулер жүргізуге құқығы бар болса, бір сарапшы жүргізе алады.»;
сегізінші бөліктің 1) тармақшасындағы «сот сараптамасы органын» деген сөздер «сот-сараптама ұйымын» деген сөздермен ауыстырылсын;
тоғызыншы, оныншы, он бірінші, он екінші және он үшінші бөліктер алып тасталсын.
6) мынадай мазмұндағы 772-1-баппен толықтырылсын:
«772-1 бап. Сот сараптамасын жүргізу
1. Сот-сараптама ұйымына сараптама жүргізу тапсырылған кезде әкімшілік құқық бұзушылық туралы іс жүргізуінде жатқан судья, орган (лауазымды адам) сараптама тағайындау туралы ұйғарым мен қажетті материалдарды оның басшысына жібереді. Сараптаманы сот-сараптама ұйымының ұйғарымда көрсетілген қызметкері жүргізеді. Егер сараптама тағайындау туралы ұйғарымда нақты сарапшы көрсетілмесе, оны таңдауды сот-сараптама ұйымының басшысы жүзеге асырады, бұл туралы сараптаманы тағайындаған сотқа, органға (лауазымды адамға) үш күн мерзімде хабарлайды.
2. Сот-сараптама ұйымының басшысы:
1) егер: осы сот-сараптама ұйымында қажетті арнайы ғылыми білімі бар сарапшы болмаған; осы сот-сараптама ұйымының материалдық-техникалық базасы мен жағдайлары нақты сараптама міндеттерін шешуге мүмкіндік бермеген; сарапшының алдына қойылған мәселелер оның арнайы білімінің шегінен шығатын; сараптама жүргізуге арналған материалдар осы Кодексте көзделген талаптарды бұза отырып ұсынылған жағдайларда, дәлелдерді көрсете отырып, сараптама тағайындау туралы ұйғарымды орындамастан, оны жүргізу үшін ұсынылған объектілерді сотқа қайтаруға;
2) сараптама тағайындаған сот, орган (лауазымды адам) алдында осы сот сараптамасы органында жұмыс істемейтін адамдарды, егер олардың арнайы ғылыми білімі қорытынды беру үшін қажет болса, сот сарапшылары комиссиясының құрамына енгізу туралы өтінішхат беруге міндетті;
3) сот сараптамасын тағайындаған сот, орган (лауазымды адам) алдында сот сараптамасын жүргізу мерзімін ұзарту туралы уәжді өтінішхат беруге құқылы.
Сот-сараптама ұйымы басшысының «Сот-сараптама қызметі туралы» Қазақстан Республикасының Заңында көзделген өзге де құқықтары бар.
3. Сот-сараптама ұйымының басшысы:
1) сот сараптамасын тағайындау туралы ұйғарымды және зерттеу объектілерін алғаннан кейін заңның талаптарын ескере отырып, іс жүргізуді нақты сот сарапшысына немесе осы сот-сараптама ұйымының сот сарапшылары комиссиясына тапсыруға;
2) сот сарапшысының тәуелсіздігі қағидатын бұзбай, сот сараптамасын жүргізу мерзімінің сақталуын, жүргізілетін зерттеулердің жан-жақтылығын, толықтығы мен объективтілігін, сот сараптамасы объектілері сақталуының қамтамасыз етілуін бақылауды қамтамасыз етуге;
3) сот сараптамасын жүргізуді ұйымдастыруға байланысты өзіне белгілі болған мәліметтерді жария етпеуге міндетті.
4. Егер сараптама жүргізуді сот-сараптама ұйымының қызметкері болып табылмайтын адамға тапсыру көзделсе, сот оны тағайындау туралы ұйғарым шығарылғанға дейін оның жеке басына және сарапшыға қарсылық білдіруге осы Кодекстің 39-бабында көзделген негіздердің жоқ екеніне көз жеткізуге тиіс.
5. Сараптама жүргізу нәтижелері бойынша сарапшы (сарапшылар) өз атынан осы Кодекстің 773-бабының талаптарына сәйкес жасалған қорытынды береді және оны сараптаманы тағайындаған судьяға, органға (лауазымды адамға) жібереді.
6. Қорытындының анықтығы немесе толықтығы жеткіліксіз болған, сондай-ақ алдыңғы зерттеуге байланысты қосымша мәселелерді шешу қажеттігі туындаған кезде қосымша сараптама тағайындалуы мүмкін, оны жүргізу сол немесе өзге сарапшыға (сарапшыларға) тапсырылады.
7. Егер сарапшының қорытындысы жеткілікті негізделмеген не оның тұжырымдары күмән тудыратын болса немесе сараптама тағайындау және жүргізу туралы процестік нормалар елеулі түрде бұзылған болса, сол объектілерді зерттеу және сол мәселелерді шешу үшін қайталама сараптама тағайындалуы мүмкін, оны жүргізу алдыңғы сараптаманы жүргізген сарапшы (сарапшылар) кірмейтін сарапшылар комиссиясына тапсырылады.
8. Судьяның, органның (лауазымды адамның) қосымша және қайталама сараптамалар тағайындау туралы ұйғарымы уәжді болуға тиіс. Қосымша және қайталама сараптамалар тапсырылған кезде сарапшыға (сарапшыларға) алдыңғы сараптамалардың нәтижелері бойынша жасалған қорытындылар берілуге тиіс.
9. Егер сарапшы зерттеу жүргізгенге дейін өзінің алдына қойылған мәселелер өзінің арнайы білімінің шегінен шығатынына не өзіне ұсынылған материалдар қорытынды беру үшін жарамсыз немесе жеткіліксіз екеніне және оның орнын толтыру мүмкін еместігіне не ғылым мен сараптама практикасының жай-күйі қойылған сұрақтарға жауап беруге мүмкіндік бермейтініне көз жеткізсе, ол қорытынды берудің мүмкін еместігі туралы уәжді хабарлама жасайды және оны судьяға, органға (лауазымды адамға) жібереді.»;
7) 773-баптың бірінші бөлігі мынадай редакцияда жазылсын:
«1. Сарапшының қорытындысы – осы Кодекстің талаптарына сәйкес ресімделген, сот-сараптамалық зерттеудің барысы мен нәтижелерін көрсететін құжат.».
  
3. 2015 жылғы 31 қазандағы Қазақстан Республикасының Азаматтық процестік кодексіне (Қазақстан Республикасы Парламентiнiң Жаршысы, 
2015 ж., № 20-V, 20-VІ, 114-құжат; 2016 ж., № 7-ІІ, 55-құжат; № 12, 
87-құжат; 2017 ж., № 1-2, 3-құжат; № 4, 7-құжат; № 8, 16-құжат; № 16, 
56-құжат; № 21, 98-құжат; 2018 ж., № 10, 32-құжат; № 13, 41-құжат; № 14, 44-құжат; № 16, 53-құжат; № 24, 93-құжат; 2019 ж., № 2, 6-құжат; № 7, 36, 37-құжаттар; № 15-16, 67-құжат; № 23, 103-құжат; № 24-I, 118, 
119-құжаттар):
1) мазмұнында 85-баптың тақырыбы алып тасталсын;
2) 63-баптың екінші бөлігі «сарапшылардың» деген сөзден кейін                   «, мамандардың» деген сөзбен толықтырылсын;
3) 82-бапта:
екінші бөліктегі «жазбаша» деген сөз «қорытындылары мен жазбаша» деген сөздермен ауыстырылсын;  
төртінші бөлік алып тасталсын;
бесінші бөлікте:
1) тармақтағы «сот сараптамасы органдарының» деген сөздер «сот-сараптама ұйымдарының» деген сөздермен ауыстырылсын;
2) тармақтағы «жеке» деген сөз «өзге де жеке» деген сөздермен ауыстырылсын;
тоғызыншы бөлікте:
екінші абзацтағы «сот сараптамасы органының атауы және (немесе) біржолғы тәртіппен сот сараптамасын жүргізу тапсырылған адамның тегі» деген сөздер «сот-сараптама ұйымының атауы және (немесе) сот сараптамасын жүргізу тапсырылған адамның тегі, аты, әкесінің аты (ол болған кезде)» деген сөздермен ауыстырылсын;
төртінші және бесінші сөйлемдер алып тасталсын;
мынадай мазмұндағы үшінші абзацпен толықтырылсын:
«Сараптама тағайындау туралы ұйғарым шағым жасауға, прокурордың өтінішхаты бойынша қайта қарауға жатпайды. Ұйғарыммен келіспеу туралы дәлелдер апелляциялық шағымға, прокурордың өтінішхатына енгізілуі мүмкін.»;
мынадай мазмұндағы жаңа оныншы бөлікпен толықтырылсын: 
«Сот сараптамасын жүргізу мерзімдері, оны ұзарту және тоқтата тұру «Сот-сараптама қызметі туралы» 2017 жылғы 10 ақпандағы Қазақстан Республикасының Заңында айқындалады.»;
4)  83-бап мынадай мазмұндағы 3-1 және 4-1-бөліктермен толықтырылсын:
«3-1.  Сот отырысында үлгілерді алу хаттамада көрсетіледі.»;
«4-1. Адамның үлгілерді беруден жалтаруы тараптың өз талаптарына немесе қарсылықтарына негіз ретінде сілтеме жасаған мән-жайларды осы адамның мойындағаны деп бағаланады.»;
5) 85-бап алып тасталсын;
6) 87-бапта:
жетінші бөлікте: 
«сот сараптамасы органына» және «сот сараптамасы органының» деген сөздер тиісінше «сот-сараптама ұйымына» және «сот- сараптама ұйымының» деген сөздермен ауыстырылсын; 
«сотқа» деген сөзден кейін «үш күн мерзімде» деген сөздермен толықтырылсын.
сегізінші бөлікте:
«Сот сараптамасы органының», «сот сараптамасы органында», «сот сараптамасы органының» деген сөздер тиісінше «Сот-сараптама ұйымының», «сот-сараптама ұйымында», «сот-сараптама ұйымының» деген сөздермен ауыстырылсын;
«құзыретінің» деген сөз «арнайы ғылыми білімінің» деген сөздермен ауыстырылсын;
тоғызыншы бөліктегі «Сот сараптамасы органының» және «сот сараптамасы органының» деген сөздер тиісінше «Сот-сараптама ұйымының» және «сот-сараптама ұйымының» деген сөздермен ауыстырылсын;
7) 88-баптың төртінші бөлігіндегі «Сот сараптамасы органының» деген сөздер «Сот-сараптама ұйымының» деген сөздермен ауыстырылсын;
8) 89-бапта:
бірінші бөлікте:
«өз құзыреті» деген сөздер «өзінің арнайы ғылыми білімі» деген сөздермен ауыстырылсын;
мынадай мазмұндағы абзацпен толықтырылсын: 
«Кешенді сараптаманы, егер оның әртүрлі сарапшылық мамандықтар бойынша зерттеулер жүргізуге құқығы бар болса, бір сарапшы жүргізе алады.»;
бесінші бөліктегі «Сот сараптамасы органына» және «Сот сараптамасы органының» деген сөздер тиісінше «Сот-сараптама ұйымына» және                 «Сот-сараптама ұйымының» деген сөздермен ауыстырылсын;
9) 91-бапта:
бірінші бөлік мынадай редакцияда жазылсын:
«1. Сарапшының сараптама нысанасына жататын материалдармен               (іс материалдарымен) танысуға; қорытынды беру үшін қажетті қосымша материалдарды өзіне беру туралы өтінішхаттарды мәлімдеуге; процестік әрекеттерді жүргізуге және сот отырысына қатысуға, соттың рұқсатымен оларға қатысатын адамдарға сараптама нысанасына қатысты сұрақтар қоюға; өзі қатысқан процестік әрекеттің хаттамасымен, сондай-ақ тиісті бөлігінде сот отырысы хаттамасымен танысуға және өзінің әрекеттері мен айғақтарының толық және дұрыс тіркелуіне қатысты хаттамаларға енгізілуге тиіс ескертулер жасауға; сотпен келісу бойынша сот-сараптамалық зерттеу барысында анықталған, іс үшін маңызы бар, сот сараптамасын тағайындау туралы ұйғарымда қамтылған мәселелердің шегінен тыс мән-жайлар бойынша өзінің арнайы ғылыми білімі шегінде қорытынды беруге; ана тілінде немесе өзі білетін тілде қорытынды ұсынуға және айғақтар беруге; аудармашының тегін көмегін пайдалануға; аудармашыға қарсылық білдіруді мәлімдеуге; сараптама жүргізу кезінде өзінің құқықтарын бұзатын соттың және іс бойынша іс жүргізуге қатысатын адамдардың шешімдері мен әрекеттеріне шағым жасауға; егер сот сараптамасын жүргізу өзінің лауазымдық міндеттерінің шеңберіне кірмейтін болса, сараптама жүргізу кезінде шеккен шығыстардың өтемін және орындаған жұмысы үшін сыйақы алуға құқығы бар.
үшінші бөлікте:
«жазбаша қорытынды» деген сөздер «қорытынды» деген сөзбен ауыстырылсын;      
«жария етпеуге» деген сөздерден кейін «, сотқа шығыстар сметасын және сараптама жүргізуге байланысты шеккен шығыстар туралы есепті ұсынуға» деген сөздермен толықтырылсын.
бесінші бөліктегі «Сот сараптамасы органдарының» деген сөздер        «Сот-сараптама ұйымдарының» деген сөздермен ауыстырылсын;
10) 92-бапта:
бірінші бөлік мынадай редакцияда жазылсын:   
«1. Сарапшының қорытындысы – осы Кодекстің талаптарына сәйкес ресімделген, сот-сараптамалық зерттеудің барысы мен нәтижелерін көрсететін құжат».
екінші бөлікте:
мынадай мазмұндағы бірінші сөйлеммен толықтырылсын:
«Сарапшының (сарапшылардың) қорытындысы электрондық құжат түрінде ресімделуі мүмкін.»;
«сот сараптамасы органы» деген сөздер «сот-сараптама ұйымы» деген сөздермен ауыстырылсын;
үшінші бөліктегі «сот сараптамасы органы» деген сөздер                       «сот-сараптама ұйымы» деген сөздермен ауыстырылсын;
11) 110-баптың бесінші бөлігіндегі «сот сараптамасы органының» және «тиісті бюджетке» деген сөздер тиісінше «сот-сараптама ұйымының не осы Кодекстің 82-бабы бесінші бөлігінің 2), 3) тармақтарында көрсетілген адамдар арасынан сот сарапшысының» және «олардың шоттарына» деген сөздермен ауыстырылсын.

4. Қазақстан Республикасының Әкімшілік рәсімдік-процестік кодексіне:
33-баптың жетінші бөлігіндегі «Сот сараптамасы органдарының» деген сөздер «Сот-сараптама ұйымдарының» деген сөздермен ауыстырылсын.

5. «Сот-сараптама қызметі туралы» 2017 жылғы 10 ақпандағы Қазақстан Республикасының Заңына (Қазақстан Республикасы Парламентінің Жаршысы, 2017 ж., № 1-2, 2-құжат; № 8, 16-құжат):
1) заңның бүкіл мәтіні бойынша:
«Қазақстан Республикасы Әділет министрлігінің», «Қазақстан Республикасының Әділет министрлігі» және «Қазақстан Республикасы Әділет министрлігіне» деген сөздер тиісінше «уәкілетті органның», «уәкілетті орган» және «уәкілетті органға» деген сөздермен ауыстырылсын;
«сот сараптамасын тағайындаған» деген сөздерден кейін «не оны жүргізу туралы сұрау салу жіберген» деген сөздермен толықтырылсын;
2) 1-бапта:
мынадай мазмұндағы 2-1), 2-2), 2-3) және 2-4) тармақшалармен толықтырылсын:
«2-1) жеке сот сарапшысы – лицензияның негізінде сот-сараптама қызметімен айналысатын адам;
2-2) Қазақстан Республикасының Сот сарапшылары палатасы (бұдан әрі – Палата) – Палата мүшелерінің құқықтары мен заңды мүдделерін қорғау, олардың қызметін үйлестіру, сондай-ақ олардың Қазақстан Республикасының сот-сараптама қызметі туралы заңнамасын сақтауы үшін құрылатын коммерциялық емес кәсіби өзін-өзі қаржыландыратын ұйым;
2-3) мемлекеттік сот сарапшысы – сот сараптамасын жүргізуді өзінің лауазымдық міндеттерін атқару тәртібімен жүзеге асыратын сот сараптамасы органының қызметкері;
2-4) мемлекеттік емес сот-сараптама ұйымы – осы Заңда көзделген тәртіппен лицензияның негізінде сот-сараптама қызметімен айналысатын заңды тұлға;».
3) тармақша мынадай редакцияда жазылсын:
«3) сарапшылық мамандық (сот сарапшысы мамандығы) – уәкілетті орган бекіткен тізбеге кіретін сот сараптамасының белгілі бір түрін жүргізу саласындағы арнайы ғылыми білімдер кешені;». 
4) тармақшадағы «жазбаша»  деген сөз алып тасталсын;
5) тармақша мынадай редакцияда жазылсын:
«5) сот-сараптама қызметі – сот сараптамасы органының, мемлекеттік емес сот-сараптама ұйымдарының және сот сарапшыларының осы Заңның             4-бабында белгіленген қызметі;»; 
мынадай мазмұндағы 5-1) тармақшамен толықтырылсын:
«сот-сараптама қызметі саласындағы уәкілетті орган (бұдан әрі                    – уәкілетті орган) – сот-сараптама қызметі саласындағы мемлекеттік саясатты іске асыруды және мемлекеттік реттеуді, сондай-ақ оның сапасын бақылауды жүзеге асыратын орталық атқарушы орган;»;
8) тармақша «азаматтық» деген сөзден кейін «, әкімшілік» деген сөзбен толықтырылсын;
мынадай мазмұндағы 8-1) тармақшамен толықтырылсын:
«8-1) сот сараптамасы саласындағы аккредиттеу (бұдан әрі                              – аккредиттеу) – аккредиттеу жөніндегі органның сот-сараптама қызметін жүзеге асыруда сот сараптамасы органдары мен ұйымдарының құзыреттілігін ресми түрде тану рәсімі;»;
9) тармақша «азаматтық» деген сөзден кейін «, әкімшілік» деген сөзбен толықтырылсын;
мынадай мазмұндағы 13-1) тармақшамен толықтырылсын:
«13-1) сот сарапшысын сертификаттау – мемлекеттік, жеке сот сарапшысының сот-сараптама қызметімен айналысу кезінде қойылатын талаптар мен стандарттарға сәйкестігін растау;»;
14) тармақша мынадай редакцияда жазылсын:
«14) сот сарапшысының біліктілігі – кәсіби білімі бар адамның сарапшылық мамандық беру мақсатындағы арнайы даярлықтан өтуі арқылы алған, сертификатпен расталған арнайы ғылыми білімдер кешені;»;
3) 4-бапта:
бірінші сөйлемдегі «Сот-сараптама» деген сөздер «1. Сот-сараптама» деген сөздермен ауыстырылсын;
4) тармақша «арттыруды» деген сөзден кейін «, сараптамалық зерттеулердің сапасына бірыңғай ғылыми-әдістемелік бақылауды жүзеге асыруды;» деген сөздермен толықтырылсын;
мынадай мазмұндағы 2-тармақпен толықтырылсын:     
«2. Сот-сараптама қызметі кәсіпкерлік қызмет болып табылмайды.»;
4) 10-бапта:
2-тармақ мынадай редакцияда жазылсын:
«2. Сот сарапшысы сот сараптамасын жүргізген кезде валидация рәсімінен өткен әдістемелерді не уәкілетті орган бекіткен стандарттау жөніндегі нормативтік құжаттарды қолданады.»; 
мынадай мазмұндағы 3-тармақпен толықтырылсын:
«3. Өзге әдістемелер осы баптың 1-тармағының талаптарын қанағаттандырған жағдайларда, оларды қолдануға жол беріледі. Бұл ретте оларды қолданудың ғылыми негіздемесі, сондай-ақ осы баптың                           2-тармағында көрсетілген ғылыми-әдістемелік материалдарды пайдаланбау себептері сарапшының қорытындысында келтірілуге тиіс.»;
5) 12-бапта:
мынадай мазмұндағы 3-1) тармақпен толықтырылсын:
«3-1) жүргізілуі сот сараптамасы органының айрықша құзыретіне жатқызылған сот сараптамалары түрлерінің тізбесін бекіту;».
мынадай мазмұндағы жаңа 4-1) тармақпен толықтырылсын: 
«4-1) сот сараптамасы органдарында және олардың нәтижелерін қарау жөніндегі комиссияның қызметінде қайталама сот сараптамаларын ұйымдастыру және жүргізу қағидаларын әзірлеу және бекіту»;
11) тармақ мынадай редакцияда жазылсын: 
«11) сот сарапшыларының біліктілігі мен құзыреттілігін бағалау кезінде міндетті мониторингке және есепке алуға жататын сот-сараптама қызметі көрсеткіштерінің тізбесін әзірлеу және бекіту;».
12) тармақ мынадай редакцияда жазылсын: 
«12) сот сараптамасы саласындағы ақпараттық жүйені пайдалану қағидаларын әзірлеу және бекіту;».
18) тармақ мынадай редакцияда жазылсын: 
«18) Палатаның қатысуымен сот сарапшыларын сертификаттау қағидаларын әзірлеу және бекіту»;
19) тармақ мынадай редакцияда жазылсын:    
«Палатаның қатысуымен сот сарапшыларын сертификаттауды жүргізу жөніндегі комиссия туралы ережені және оның құрамын әзірлеу және бекіту»;
20) тармақ мынадай редакцияда жазылсын: 
«20) мемлекеттік сот сарапшыларын сертификаттау»;
21) тармақ «сот» деген сөздің алдынан «мемлекеттік сот сарапшыларының,» деген сөздермен толықтырылсын;
26) тармақ мынадай редакцияда жазылсын: 
«26) Палатаның қатысуымен Сот сарапшысының әдеп кодексін әзірлеу және бекіту;»
6) 13-бапта:
бірінші тармақтағы «арналған лицензия жеке» деген сөздер «лицензия жеке және заңды» деген сөздермен ауыстырылсын;
екінші тармақтағы «лицензияны берудің, қайта ресімдеудің, беруден бас тартудың» деген сөздер «қолданыстағы лицензияға қосымшаны,                 сот-сараптама қызметімен айналысуға лицензияны берудің, қайта ресімдеудің, беруден бас тартудың және алудың тәртібі мен шарттары» деген сөздермен ауыстырылсын;
мынадай мазмұндағы үшінші тармақпен толықтырылсын: 
«3. Лицензияның негізінде сот-сараптама қызметімен айналысатын адамдардың қызметін бақылау Қазақстан Республикасының Кәсіпкерлік кодексіне сәйкес жүзеге асырылады.»;
7) 14-бап мынадай редакцияда жазылсын:
«14-бап. Сот-сараптама қызметімен айналысуға лицензияны тоқтата тұру және қайта жалғастыру
1. Қазақстан Республикасының Әкімшілік құқық бұзушылық туралы кодексінде және «Рұқсаттар және хабарламалар туралы» Қазақстан Республикасының Заңында көзделген жалпы негіздерден басқа, адамның сот-сараптама қызметімен айналысуға лицензиясының қолданылуы:
1) ол мемлекеттік қызметте болған;
2) ол Қазақстан Республикасы Парламенті депутатының, өз қызметін бюджет қаражаты есебінен ақы төленетін, жұмыстан босатылған негізде жүзеге асыратын мәслихат депутатының өкілеттіктерін атқарған;
3) ол сот сараптамасы органында сарапшы лауазымында жұмыс істеген;
4) ол мерзімді әскери қызметті өткерген кезеңге тоқтатыла тұрады.
2. Сот-сараптама қызметімен айналысуға лицензияның қолданылуы тиісті мерзімге:
1) сот-сараптама қызметімен айналысу құқығына лицензиядан айыру туралы іс бойынша іс жүргізу қозғалған жағдайда – шешім қабылданғанға дейін;
2) адам қылмыстық-процестік заңға сәйкес қылмыс жасады деп айыпталушы ретінде танылған жағдайда – үкім заңды күшіне енгенге дейін;
3) сертификаттаудан өту не одан өтуден бас тарту мерзімі дәлелсіз себеппен күнтізбелік отыз күннен астам мерзімге бұзылған жағдайда               – бұзушылық жойылғанға дейін, бірақ үш айдан аспайтын мерзімге;
4) Сот сарапшылары палатасына міндетті жарналарды төлеуден жалтарған жағдайда – бұзушылық жойылғанға дейін, бірақ үш айдан аспайтын мерзімге;
5) Палатадан шығарылған жағдайда – көрсетілген мән-жай жойылғанға дейін, бірақ алты айдан аспайтын мерзімге;
6) егер сот-сараптама қызметін жүзеге асыратын заңды тұлғаның құрамында сот-сараптама қызметімен айналысуға лицензиясы бар адамдардың саны екеуден аз болған жағдайда –  көрсетілген мән-жай жойылғанға дейін, бірақ алты айдан аспайтын мерзімге тоқтатыла тұрады.
3. Сот-сараптама қызметімен айналысуға лицензияның қолданылуын сот-сараптама қызметiн лицензиялау жөнiндегi комиссия ұсынған материалдар негізінде лицензиар тоқтата тұрады және қайта жалғастырады.
Лицензиясының қолданылуы тоқтатыла тұрған немесе қайта жалғастырылған адам қабылданған шешім туралы үш жұмыс күні ішінде хабардар етіледі және тиісті мәліметтер Қазақстан Республикасы Сот сарапшыларының мемлекеттік тізіліміне енгізіледі.»;
8)   мынадай мазмұндағы 14-1-баппен толықтырылсын:
«14-1-бап. Сот-сараптама қызметімен айналысуға лицензияның қолданылуын тоқтату және одан айыру
1. «Рұқсаттар және хабарламалар туралы» Қазақстан Республикасының Заңында көзделген жалпы негіздерден басқа,                     сот-сараптама қызметімен айналысуға лицензияның қолданылуын тоқтату:
1) адам қайтыс болған;
2) заңды күшіне енген сот шешімі бойынша адам әрекетке қабілетсіз немесе әрекетке қабілеті шектеулі, қайтыс болған не хабарсыз кеткен деп танылған;
3) адам өзінің Қазақстан Республикасының азаматтығын тоқтатқан;
4) соттың айыптау үкімі заңды күшіне енген;
5) ауыр немесе аса ауыр қылмыстар жасағаны үшін Қазақстан Республикасы Қылмыстық-процестік кодексінің 35-бабы бірінші бөлігінің 3), 4), 9), 10) және 12) тармақтарының немесе 36-бабының негізінде адам қылмыс жасағаны үшін қылмыстық жауаптылықтан босатылған;
6) адамға медициналық сипаттағы мәжбүрлеу шараларын қолдану туралы сот шешімі заңды күшіне енген жағдайларда жүзеге асырылады.
2. Сот-сараптама қызметімен айналысуға лицензияның қолданылуын сот-сараптама қызметiн лицензиялау жөнiндегi комиссия ұсынған материалдар негізінде лицензиар тоқтатады.
Лицензиясының қолданылуы тоқтатылған немесе одан айырылған адам қабылданған шешім туралы үш жұмыс күні ішінде хабардар етіледі және тиісті мәліметтер Қазақстан Республикасы Сот сарапшыларының мемлекеттік тізіліміне енгізіледі.  
3. Қазақстан Республикасының Әкімшілік құқық бұзушылық туралы кодексінде көзделген жалпы негіздерден басқа, сот-сараптама қызметімен айналысуға лицензиядан айыру:
1) адам сот-сараптама қызметін жүзеге асыру кезінде Қазақстан Республикасының заңнамасын, Сот сарапшысының әдеп кодексін өрескел немесе бірнеше рет бұзған;
2) сертификаттау нәтижелері бойынша біліктілік талаптарына сәйкес келмеуі салдарынан адамның сот сарапшысы міндеттерін атқаруы мүмкін болмаған;
3) лицензияның қолданылуы тоқтатыла тұрған, осы Заңның                       214-бабының 3), 4), 5), 6) тармақшаларында көзделген мән-жайлар жойылған жағдайларда Қазақстан Республикасы Әділет министрлігінің талап арызы бойынша сот тәртібімен жүзеге асырылады.»;        
9) 3-тараудың тақырыбы мынадай редакцияда жазылсын: 
«3-тарау. Сот-сараптама ұйымдары. Сот-сараптама ұйымының басшысы. Сот сарапшысы»;
10)  мынадай мазмұндағы 18-1-баппен толықтырылсын:
«18-1-бап. Сот-сараптама ұйымдары
1. Қазақстан Республикасында сот-сараптама қызметін сот-сараптама ұйымдары жүзеге асырады, оларға сот сараптамасы органы мен мемлекеттік емес сот-сараптама ұйымдары жатады.
2. Сот-сараптама қызметі  жарғылық қызметінің негізгі түрі болып табылатын коммерциялық емес ұйымдар мемлекеттік емес сот-сараптама ұйымдары болып табылады.
3. Мемлекеттік емес сот-сараптама ұйымының сот-сараптама қызметімен айналысу үшін:
1) сот-сараптама қызметімен айналысуға лицензияның;
2) аккредиттеудің;
3) уәкілетті орган бекіткен стандарттар мен талаптарды қанағаттандыратын арнайы жарақтандырылған үй-жайлардың;
4) құрамында кемінде үш жеке сот сарапшысының болуы талап етіледі.
4. Мемлекеттік емес сот-сараптама ұйымдары жүргізілуі уәкілетті орган бекіткен сот сараптамасы органының айрықша құзыретіне жатқызылған сот сараптамалары түрлерінің тізбесіне кіретін түрлерін қоспағанда, сот сараптамаларын жүргізеді.
5. Мемлекеттік емес сот-сараптама ұйымының басшысы лицензия алғаннан кейін күнтізбелік бес күн ішінде бұл туралы уәкілетті орган мен Палатаны жазбаша хабардар етуге міндетті.»;
11) 19-бапта:
бірінші тармақтың 1), 2) және 3) тармақшалары мынадай редакцияда жазылсын:
«1) мемлекеттік сот сарапшыларына;
2) жеке сот сарапшыларына;
3) осы баптың 3-тармағында көзделген жағдайларда біржолғы тәртіппен өзге де адамдарға тапсырылуы мүмкін.»;
3-тармақтың 2) тармақшасы мынадай редакцияда жазылсын:
«2) тиісті сарапшылық мамандықтың барлық мемлекеттік және жеке сот сарапшыларына уәжді қарсылық білдіру қанағаттандырылған не сот сараптамасы органы тұтастай сот сараптамасын жүргізуден уәжді шеттетілген;»;
12) 20-бапта:
2) тармақша мынадай редакцияда жазылсын: 
«2) сот сарапшысының біліктілігі туралы сертификаты болуға тиіс.»;
3) тармақша алып тасталсын;
13) 21 және 22-баптар мынадай редакцияда жазылсын:
«21-бап. Сот сарапшысы біліктілігін беру
Сот сарапшысы біліктілігін беру осы Заңның 22-бабына сәйкес адамның біліктілік емтиханын тапсырып, кейіннен сертификаттау рәсімінен өтуі арқылы жүзеге асырылады.
Мемлекеттік сот сарапшыларының біліктілік емтихандарын тапсыру тәртібі уәкілетті орган бекіткен қағидаларда, жеке сот сарапшыларының біліктілік емтихандарын тапсыру тәртібі Палата бекіткен қағидаларда айқындалады.
22-бап. Сот сарапшысын сертификаттау
1. Сот-сараптама қызметімен жиырма жылдан артық айналысатын адамдарды қоспағанда, сот сарапшыларын және сот-сараптама қызметімен айналысуға үміткер адамдарды сертификаттау рәсімі Палатамен келісу бойынша уәкілетті орган әзірлейтін бекітетін қағидаларда айқындалады.
2. Сертификаттаудан табысты өту қорытындылары бойынша адамға белгілі бір сарапшылық мамандық бойынша оның біліктілігін растайтын сот сарапшысының біліктілігі туралы сертификат бес жыл мерзімге беріледі.
Осы мерзім өткеннен кейін сот сарапшысы сараптамалық біліктілікті растауға сертификаттық емтихан тапсыруға жіберіледі.
3. Сертификаттау рәсімін Палата жанынан құрылатын, аккредиттеуден өткен орган жүзеге асырады.»;
14) 4-тараудың тақырыбы мынадай редакцияда жазылсын: 
«4-тарау. Қазақстан Республикасының Сот сарапшылары палатасын ұйымдастыру және оның қызметі»;
15) 25-бапта:
1-тармақ алып тасталсын;
3-тармақтағы «Лицензия негізінде сот-сараптама» деген сөздер              «Сот-сараптама» деген сөздермен ауыстырылсын;
4-тармақ «Палатаға» деген сөздің алдынан «Жеке сарапшылар үшін» деген сөздермен толықтырылсын;
5-тармақтағы «лицензия негізінде» деген сөздер алып тасталсын;
16) 28-бапта:
2-тармақ мынадай  редакцияда жазылсын:
«2. Палата:
1) өз мүшелерінің, сондай-ақ аумақтық палаталардың қызметін үйлестіруді жүзеге асырады;
2) өз мүшелерінің, сондай-ақ аумақтық палаталардың мемлекеттік органдармен, өзге де заңды тұлғалармен қарым-қатынастарында                        сот-сараптама қызметін жүзеге асыруы кезінде олардың құқықтары мен заңды мүдделерін білдіреді және қорғайды;
3) сот-сараптама қызметімен айналысуға лицензия алуға үміткер адамдардың біліктілік емтихандарын тапсыруы үшін оларды дайындауда әдістемелік көмекті жүзеге асырады;
4) өз мүшелерін оқытуды және олардың біліктілігін арттыруды ұйымдастырады;
5) уәкілетті органмен бірлесіп сот сарапшыларын сертификаттау қағидаларын әзірлейді;
6) уәкілетті органмен бірлесіп сот сарапшыларын сертификаттауды жүргізу жөніндегі комиссия туралы ережені әзірлейді;
7) жеке сот сарапшыларын сертификаттауды жүзеге асырады;
8) біліктілік комиссияларының құрамына енгізу үшін өкілдерді жібереді;
9) Қазақстан Республикасы Әділет министрлігіне сот-сараптама қызметімен айналысуға  лицензияның қолданылуын тоқтата тұру, тоқтату және одан айыру туралы ұсыныс енгізеді;
10) уәкілетті органмен бірлесіп Сот сарапшысының әдеп кодексін әзірлейді;
11) жеке және заңды тұлғалардың сот сарапшысы міндеттерін және сот сарапшысы этикасын оның мүшелерінің бұзуына өтініштерін қарайды;
12) сот-сараптама қызметінің мәселелері бойынша Қазақстан Республикасы Әділет министрлігінің, Қазақстан Республикасының басқа да мемлекеттік органдарының норма шығармашылық қызметіне қатысады;
13) жеке сот сарапшылары үшін сот сараптамалары мен зерттеулерін жүргізу құнын есептеу қағидаларын бекітеді;
14) аумақтық палаталардың қызметін тексеруді жүзеге асырады;
15) сот-сараптама қызметі саласындағы халықаралық ынтымақтастықты жүзеге асыруға қатысады;
16) Қазақстан Республикасы Әділет министрлігіне ол бекіткен нысан бойынша өз қызметі туралы статистикалық ақпарат ұсынады;
17) Қазақстан Республикасының заңнамасына қайшы келмейтін өзге де қызметті жүзеге асырады.
 мынадай мазмұндағы 2-1-тармақпен толықтырылсын:
«2-1. Уәкілетті органмен келісу бойынша:
1) сот сарапшыларын сертификаттау қағидаларын және Қазақстан Республикасының сот сарапшылары үшін сертификаттық бағдарламалар әзірлеу жөніндегі ұсынымдарды;
2) жеке сот сарапшылары үшін сот сараптамалары мен зерттеулерін жүргізу құнын есептеу қағидаларын әзірлейді және бекітеді.»;
3-тармақтағы «лицензия негізінде сот-сараптама қызметімен айналысатын адамның» деген сөздер «жеке сот сарапшысының» деген сөздермен ауыстырылсын;
17) мынадай мазмұндағы 30-1-баппен толықтырылсын:
«30-1 бап. Сот сараптамаларын жүргізу құқығын бәсекелес ортаға беру
1. Сот сараптамаларын жүргізу құқығын бәсекелес ортаға беру Қазақстан Республикасының мемлекеттік сатып алу туралы заңнамасына сәйкес аутсорсинг арқылы жүзеге асырылады.
2. Бәсекелес ортаға беру үшін ұсынылатын сот сараптамаларының түрлерін іріктеу уәкілетті орган бекіткен қағидаларға сәйкес жүзеге асырылады.»;
18) 34-баптың 1-тармағы «ұйғарымды» деген сөзден кейін                            «, жәбірленушінің қорғаушысы, өкілі болып табылатын адвокаттың сараптама жүргізу туралы сұрау салуын» деген сөздермен толықтырылсын;
19) 36-баптың 3-тармағы мынадай редакцияда жазылсын:
«3. Комиссиялық сот сараптамасын тағайындаған органның (адамның) қаулысы, ұйғарымы, жәбірленушінің қорғаушысы, өкілі болып табылатын адвокаттың комиссиялық сараптама жүргізу туралы сұрау салуы сот сараптамасы органының басшысы үшін міндетті болып табылады.»;
20) 39-баптың 3-тармағы «ұйғарымда» деген сөзден кейін                             «, жәбірленушінің қорғаушысы, өкілі болып табылатын адвокаттың сараптама жүргізу туралы сұрау салуында» деген сөздермен толықтырылсын;
21) 42-баптың 2-тармағының екінші абзацы «ұйғарымда» деген сөзден кейін «, жәбірленушінің қорғаушысы, өкілі болып табылатын адвокаттың сараптама жүргізу туралы сұрау салуында» деген сөздермен толықтырылсын;
22) 43-баптың 1-тармағы мынадай мазмұндағы 6) тармақшамен толықтырылсын:   
«6) сараптаманы жүргізу қажеттігі жойылған жағдайда, сот сараптамасын тағайындаған органның (адамның) жазбаша өтінішінің болуы.»;
23) 47-баптың 2-тармағындағы «сот сараптамасы органының қызметкерi болып табылмайтын сот сарапшысының (сот сарапшыларының)» деген сөздер «жеке сот сарапшысының (сарапшыларының)» деген сөздермен ауыстырылсын;
24) 52-баптың 1-тармағындағы «Сот сараптамасы органдарының              сот-сараптама» деген сөздер «Сот-сараптама» деген сөздермен ауыстырылсын;
25) 54-бапта:
2-тармақтағы «Палатаның қатысуымен Қазақстан Республикасы Әділет министрлігінің сот сараптамасы органдарына» деген сөздер «сот сараптамасы органына және Палатаға» деген сөздермен ауыстырылсын;
мынадай мазмұндағы 3-тармақпен толықтырылсын:
«3. Мемлекеттік және жеке сот сарапшылары сот сараптамаларын жүргізудің, сот сарапшыларын кәсіби даярлау мен олардың біліктілігін арттырудың бірыңғай ғылыми-әдістемелік тәсілі негізінде сот-сараптама қызметімен айналысады.»;
26) 55-бап мынадай редакцияда жазылсын:
«55-бап. Сот-сараптама қызметін стандарттау
1. Сот-сараптама қызметін стандарттау сот сараптамаларын жүргізудің бірыңғай ғылыми-әдістемелік тәсілін қалыптастыру және                 сот-сараптамалық зерттеулердің сапасын арттыру мақсатында жүзеге асырылады.
2. Сот-сараптама қызметінің стандарттарын уәкілетті орган жанындағы консультативтік-кеңесші орган болып табылатын Сот-сараптама қызметін стандарттау жөніндегі техникалық комитет әзірлейді.
3. Сот-сараптама қызметін стандарттау жөніндегі техникалық комитеттің қызметі уәкілетті орган бекітетін Ережеге сәйкес жүзеге асырылады.»;
27) 58-баптың 2-тармағы мынадай редакцияда жазылсын: 
«2. Тиісті кәсіби деңгейін қамтамасыз ету үшін мемлекеттік және жеке адамдар бес жылда бір рет біліктілігін арттырудан өтеді.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.




Қазақстан Республикасының
    Президенті 

